
          “Vatan ostonadan boshlanadi” - dеydilar. Shu bois, bugun komillikka da'vogar har bir inson o‘z oilasi, mahallasi, jamoa xo‘jaligi, tumani, viloyati va nihoyat, o‘z mamlakati tarixini va xorij tarixini o‘rganishi lozimligini qayd etmoq lozim.

        Ushbu kitobxonga estalik kеng kitobxonlar ommasiga mo‘ljallangan.  Tuman, shahar ARMlari, maktab kutubxonachilari va ta'lim muassasalari xodimlari foydalanishlari                                                 mumkin.


                                                          Navoiy viloyati Xalq ta'limi

                                             boshqarmasi Axborot-rеsurs

                                         markazi uslubiy kеngashi

                                                      tomonidan 2016 yil -23.02.---№7

                                                 sonli qarori bilan tasdiqlangan 

                                                     Yaqin o‘tmishimizning yana bir            

                                            Sabog‘i shuki, millat, davlat, jamiyat  

                                            taqdiri hal  bo‘layotgan pallada  

                                            o‘zligimizni anglash,ma'naviy  

                                           ildizlarimizni unutmaslik katta     

                                           ahamiyatga ega
                                                                         

                                                                                  Islom Karimov

So‘z boshi

        O‘zbеkiston Rеspublikasi Prеzidеnti I.A.Karimov “Tarixini bilmagan xalqning kеlajagi  ham bo‘lmaydi”, - dеganda o‘tmishni o‘rganishning ahamiyati katta ekaniga urg‘u bor edi. Ha, davr, xalqimizning yuksalish pallasi moziyga e'tibor bеrishni taqazo qilmoqda.

          Navbahor tuman 1980 – yilda tashkil topgan bo‘lib, uning inson yashagan zamin sifatidagi tarixi uzoq o‘tmishga borib taqaladi. Bu maskanda arxеologik qazishma ishlari olib borgan omillarning ilmiy ishlari 
               Navbahor tumani - Navoiy viloyatidagi tuman. Viloyatning janubiy sharqida joylashgan. 1980 yil 12 martda tashkil etilgan. 1988 yilda Navoiy tumaniga qo‘shib yuborilgan. 1992 yilda yana alohida tuman sifatida qayta tuzilgan. Navbahor tumani sharqda Samarqand viloyatining Paxtachi tumani, g‘arbda viloyatning Konimex tumani va Buxoro viloyati, shimolda viloyatning Nurota va Konimex tuman yaylov yerlari, janubda Navoiy tumanlari bilan chegaradosh. Maydoni 1,57 ming km².Tumanda 7 qishloq fuqarolari yig‘ini (Arabsaroy, Beshrabot, Gigant, Olchin, Turkiston, Yangiyo‘l, Yangiqo‘rg‘on) bor. Markazi — Beshrabot qishlog‘i. 
            Tabiati. Navbahor tumani Zarafshon daryosining shimoliy-sharqiy qirg‘og‘i bo‘ylab Qoratov va Zarafshon daryosi oralig‘ida joylashgan. Tuman shimoldan Nurota tog‘lari bilan o‘ralgan. Navbahor tumani hududining ko‘p qismi cho‘l, relyefi notekis: chuqurlik va tepaliklar almashinib boradi. Balandligi 500–800 m. Iqlimi keskin kontinental. Yozi quruq, issiq, qishi quruq, sovuq. Yillik o‘rtacha temperatura 14—15°. Eng past temperatura —13° (yanv., fev.da), eng yuqori temperatura 42° (iyun, avgustda). Yillik yog‘in 250–300 mm. Vegetatsiya davri 212 kun. Tuproqdari lyoss, bo‘z, qo‘ng‘ir, sho‘rtob tuproqlar. Yovvoyi o‘simliklardan yantoq, shuvoq, isiriq, qamish, zarpechak va boshqa o‘simliklar o‘sadi. Tuman xo‘jaliklari suvni Zarafshon daryosidan chiqqan O‘ng qirg‘oq kanali, Konimex, Chovli, Arabsaroy ariqlaridan oladi.

      Aholisi, asosan, o‘zbeklar (93%), shuningdek, rus, tojik, qoraqalpoq, qozoq, tatar va boshqa millat vakillari ham yashaydi. Aholining o‘rtacha zichligi 1 km² ga 55 kishi
         Istiqlol sharofati tufayli yangilikka intilish kuchaydi. Prezidentimiz Islom Abdug’anievich Karimovning Farmonlari, O’zbekiston Respublikasi Vazirlar Mahkamasining qarorlari izchillik bilan amalga oshirilmoqda. hozir kunda “Beshrabot”, “Arabsaroy”, “Keskanterak”, “Olchin”, “Yangiyo’l”, “Yangiqo’rg’on”, “Turkiston” qishloq fuqarolar yig’inlari va 41 mahalla fuqarolar yig’inlari faol ish olib bormoqda.
        Jamoa va davlat ho‘jaliklari o‘rniga fermer ho‘jaliklari vujudga keldi. Bugungi kunda tumanda 348 ta fermer ho’jaliklari mavjud bo’lib, jami yer maydoni 35 263 gektarni tashkil qiladi.
Jumladan, 236 ta paxta va g’allachilik fermer ho’jaliklari yer maydoni 22757 gektar, 43 ta bog’dorchilik fermer xo’jaliklari 762 gektar, Uzumchilik fermer xo’jaliklari 4 ta 32 gektar, 3 ta sabzavotchilik fermer ho’jaliklari 17 gektar, 49 ta chorvachilik fermer ho’jaliklari 11595 gektar va boshqa fermer xo’jaliklari 12 ta bo’lib, 82 gektar yer maydonida mehnat qilib kelmoqda.
 Aholi ehtiyojini to’la qondirishga 13 ta traktor parki, 5 ta maishiy xizmat, 467 ta tadbirkorlik sub’ektlari, 1 ta markaziy shifoxona, 1 ta poliklinika, 19 ta qishloq vrachlik punktlari, 1 ta Markaziy madaniyat uyi, 6 ta Ma’daniyat va aholi dam olish markazlari, 9 ta bolalar bog‘chasi, 4 ta sport majmuasi, 37 ta maktab, 5 ta kollej, 1 ta ixtisoslashtirilgan maktab internat aholiga xizmat qilib kelmoqda.
          .

       Xo‘jaligi asosan, qishloq xo‘jaligiga ixtisoslashgan. Paxtachilik, g‘allachilik, polizchilik, sabzavotchilik, bog‘dorchilik, chorvachilik, pillachilik bilan shug‘ullaniladi. Kartoshka, kunjut, mosh, zig‘ir ham ekiladi. Tokzorlar bor. Qorako‘l qo‘ylari boqiladi.

Tumanda "Bentonit" O‘zbekiston Amerika qo‘shma korxonasi, 22 kichik va xususiy korxona, 126 xususiy firma, 11 aksiyadorlik, 8 mas’uliyati cheklangan jamiyat, 4 assotsiatsiya, 1 shirkat korxonasi, 8 davlat, 32 xo‘jalik hisobidagi tashkilotlar, 12 qurilish, 2 savdo korxonasi, dehqon bozori mavjud. Qishloq xo‘jaligining yetakchi tarmoqlari paxtachilik va g‘allachilik. Tumanda 22,4 ming  yer maydoni ekinzor va daraxtzorlar bilan band. 10 ming gektar yerga paxta, 8 ming gektar yerga g‘alla, qolgan qismiga poliz, sabzavot, yem-xashak va boshqa ekinlar ekiladi. Navbahor tumanida 14 shirkat xo‘jaligi, 7 fermer xo‘jaliklar uyushmasi, 1000 ga yaqin fermer, 100 dan ziyod dehqon xo‘jaliklari faoliyat ko‘rsatmoqda (1 shirkat xo‘jaligi qorako‘l qo‘ylari boqishga, 29 fermer xo‘jaligi chorvachilikka ixtisoslashgan).

       Tuman shirkat va shaxsiy xo‘jaliklarida 33 ming qoramol, 60 ming qo‘y va echki, 412 ot boqiladi. Navbahor tumanida 255 km avtomobil yo‘llari mavjud. Shulardan 108 km davlat ahamiyatidagi yo‘llar. Tuman hududidan Toshkent—Uchquduq  (21 km masofada), Navbahor—Nurota, Navoiy — Uchquduq, Navoiy —Buxoro yo‘nalishlarida avtobuslar qatnaydi.

        Tumanda 28 umumiy ta‘lim, 5 tayanch, 2 boshlang‘ich maktablarida 23 mingga yaqin o‘quvchi ta‘lim oldi, shuningdek, 1 sport maktabi (754 o‘quvchi), ma‘naviyat va qo‘shimcha ta‘lim markazi (960 o‘rin), "Istiklol" kasb-hunar kolleji (750 o‘rin), "Uchtut" nafis san‘at litseyi faoliyat ko‘rsatmoqda.

         Markaziy madaniyat uyi, 5 qishloq madaniyat uyi, 3 ta qishloq klubi, "Navbahor taronasi" ashula va raqs xalq ansambli, markaziy kutubxona, uning 24 ta tarmog‘i va tuman bolalar kutubxonasi, 2 jamoatchilik, "Nafosat", "Oila" klublari ishlab turibdi. Markaziy kasalxona , 6 qishloq vrachlik ambulatoriyasi, 8 qishloq vrachlik punkti, 1 poliklinika, dorixonalar va boshqa tibbiy muassasalarida 104 vrach va 584 o‘rta tibbiy xodim ishlaydi.

        Tuman hududida miloddan avvalgi 5 - asr  milodiy 4-asrlarga oid arxeologik yodgorliklar majmui (Qalqonota qishlog‘i yonida), Uchtut qishlog‘i yaqinidagi chaqmoqtosh konlari (ashel, mustye va yuqori paleolit davriga oid tosh qurollari topilgan), Sarmishsoy, Qoraungursoy, Bironsoy daralaridagi qoyatosh suratlari (miloddan avvalgi 7-asr — milodiy 3-asrlar, ayrimlari milodning 1 — 10 asrlari) va boshqalar bor. 1982 yil 1 apreldan "Navbahor tongi" tuman gazetasi nashr etilgan (adadi 1500).

Navbahor tumani tarixiy o’lkalarimizdan biridir. Qadimda odamlar qoratog’ning sersuv soylari, buloqlari, chashmalari bo’ylarida yashashgan. Tarixiy manbalarning xabar berishicha, ular ovchilik va terib yeyuvchilik bilan kun ko’rishgan. Ularning asosiy quroli sodda va murakkab yoy hamda tosh qurollar bo’lgan. Ularning turli xavf – xatardan yashirinishi uchun pana va qulay joylar ko‘p bo‘lgan. Ularga ov qilish, qoya va toshlar orasida turib hayvonlarni poylash oson va qulay bo‘lgan. Shu bilan birga odamlar Uchtutdan Ejant qishlog‘igacha chaqmoqtosh borligini aniqlashgan.Shu yerda Chaqmoqtepa qal’asini va uning atrofida o‘zlariga uy qyrishib, chaqmoqtosh qazib olish  va unga ishlov berish bilan shug‘ullanganlar. Vaqt o‘tishi bilan bu erda Chaqmoqtepa qal’asi va qal’a atrofida odamlar uylar qura boshlaydilar. 
      Uchtut chaqmoqtosh konlari, Ijanddagi chaqmoqtoshlarga ishlov beradigan ustaxonalar, Sarmishsoy, Bironsoy, qoraungursoydagi qoyatoshlarga o’yib chizilgan sur’atlar shu yodgorliklar sirasiga kiradi. Uchtut, Vovush, Ijant o’giti poleolit davri makonlaridir.
      Miloddan avvalgi 1 ming yillik boshlarida Zarafshon vodiysida So’g’d qabilalari istiqomat qilishgan. Ular zardushtiylik diniga sig’inishgan. Shu davrning VIII asrda vodiyda Sug’diyona davlatiga asos solindi. qadimgi olimlar Buxoro vohasiga harbiy Sug‘d deb ta’rif berishgan. Karmana va Konimex tumanlari ana shu harbiy Sug‘dga qaragan. Qoratog‘ etagidan sharqdan g‘arbga qarab Buyuk Ipak yo‘lining tarmog‘i o‘tgan. V-VI asrlarda ko‘chmanchi jangovor qabilalarga qarshi Kampirak devori va qo‘riqchi qa‘lalar (hozirgi tepaliklar) tiklangan. Harqona (qalqonota), G‘ardiyon (Mavlontepa), Farzikent (Beshrabot), Qorajon, Suparkentlar eramizdan avvalgi IV-VI aslarga mansub qishloqlardir.
         VI,VIII, XIII, XV, XVI, XVII asrlarda tuman hududiga ko‘plab qavmlar ko‘chib kelganlar. Ular Zarafshon daryosining qadimgi o‘zanidagi botqoqlik, chakalakzorlarni tozalab er ochganlar, dehqonchilikni rivojlantirishgan. Ekinlar Chovli, Harqanot, Ulviyo (Yuqori Harqon), Konimimig‘ (Konimex), Beshrabot, Novkar, Arab ariqlari orqali suv bilan ta’minlangan.
Tumanda buyuk oriflar Abul Hasan Haraqoniy (Qalqonota), Ahmad Yassaviy (Erjant), Axtam Sahoba (Yangiqo‘rg‘on) larning qadamjolari mavjud.Shuningdek ko‘pgina o‘rganilmagan avliyo-valiylarning qabrlari mavjud.
CHAQMOQTEPA
        Tabiatning mustahkamlangan maxsus minoralaridan iborat tepalik. Tepalikni eng yuqorisidagi binoda qal’a xo‘jayini yashagan. Navbahor tumanining boshqa joylarida ham qal’alar bo‘lgan, lekin ulardan kamlarigina saqlanib qolgan. Chaqmoqtepani Navbahor tumanida eng qadimgi aholi yashagan joy deb hisoblash mumkin.  Ajdodlarimiz yashash davomida o’zlaridan noyob va nodir yodgorliklar qoldirib ketishgan.
IJANT
    Qishloqda dastlab qadimgi ajdodlarimiz – sug‘diylar istiqomat qilishgan.Asosan chorvachilik bilan shug‘ullanishgan. Dehqonchilik kilish uchun Chovli arig‘ini qazib kelishgan. Buyuk ipak yo‘lining kichik bir tarmog‘i shu yerdan o‘tgan.Qishloqda Jillibuloq (Illiqbuloq) chashmasi va Quloqota ziyoratgohlari mavjud. Bu yerlarga odamlar shifo izlab ziyoratga borishadi.

ARABXONA
      Qishloq tuman markazi Beshrabodning janubida joylashgan. Arablar VIII asrlarda islom dinini targ‘ib qilish uchun kelgan paytdan boshlab bu yerda istiqomat qilishadi. Ular tarkibida yana turli yillarda aholi kelib qo‘shilgan. Qishloqlar o‘z navbatida mayday qishloqchalarga bo‘linadi. Boyxo(boylar), Xunuko (sovuqlar), Mexchagaron, Garayo va Eshon qishloqlari shular jumlasidandir.
KESKANTERAK
      Qishloqqa qadimda eroniylar va urganjiylar kelib qolishgan Keyinchalik ular o‘z qavmi tarkibiga singib ketishgan. Eroniylar asosan qishloq markazida, urganjiylar esa shimol tarafda yashaganlar. Qishloq markazida katta tepalik bo‘lgan. Mazkur tepalik shu qishloqning eski xarobasi hisoblangan. Uning paydo bo‘ishini hech kim bilmaydi. Yaqinda uning usti biroz tekislanib, yozgi tomoshagoh tiklangan edi.Qishloqqa Bo‘ganboy, Hundu, Qo‘rg‘on, Shag‘al degan to‘plar kiradi.

     Qishloq ahli o‘zbekona urf – odatlarga amal qilishadi. Kashtachilik zardo‘zlik, so‘zana quroqlar tikishga ko‘proq e’tibor beriladi.   


YANGIQO‘RG‘ON
             Qadim zamonda qishloq o‘rnidan Zarafshan daryosi oqib o‘tgan. Daryo hozirgi o‘rniga siljigach, vaqt o‘tishi bilan uning eski o‘zani o‘rnidagi chakalak, qamishzorlar odamlar tomonidan o‘zlashtirilib, yo‘lga qo‘yilgan.Qishloq markazidagi qabristonga Payg‘ambarimiz Muhammad sallollohu alayhi vassalamning sahobalaridan biri Ahtam Sahoba dafn etilgan. U kishi arablar istilosi davrida islom dinini targ‘ib qilish uchun kelib qolgan bo‘lishi mumkin. Qabristonda Ahtam Sahoba masjidi bor.
ARABSAROY
      Bu qishloq arablar va 92 bovli o‘zbek qavmlaridan biri saroyilar turgan qishloq. Aholi bir ariqdan suv ichishib, ahil – inoq bo‘lib yashashgan.Uning tarkibida bo‘lgan Armijon va Duldul singari mayda qishloqlar hozir ham bor.Armijon qishlog‘i ilgari Ochamoyli deb yuritilgan. Bu qishloq juda chiroyli, hush manzara va bahavo joy bo‘lib, amirlar nazari tushgan. Shu bois “Ochamoyli emas Oromijon ekan” deb yuritilgan. Qishloqqa “Hazor nur”  ya’ni ming nur deb atalgan Qabriston bor.

UCHTUT
     Qishloq Qoratog‘ bilan Zarafshon daryosi o‘rtaligida joylashgan. Qishloqning nomi shu erdagi qadimiy 3-ta TUT bilan bog‘liq. Tutlarni kim va qachon ekkanligi no’malum Yoshini esa qishloqliklar taxminan  1500 – yildan oshiq deyiladi. Tutlarga yaqin kelsangiz, tanalari past, uch kishining qulochi yetmaydi, xuddi qirdan tuproq ko‘chib, ko‘mib tashlaganday.
       Qishloqning yaqinidagi “Qirq qazon” sharsharasi, “Shakar buloq” chashmasi singari afsonalarga boy joylar bor.
XARQONA (QALQONOTA)
     
Avliyo valilar haqidagi “Xaloyiq ul – asror” kitobida qayd etilishicha qishloqni yov bosib, xalqning boshiga k’p ofatu – kulfatlar keltirgan. 37 yoshli Abul – Hasan Xaraqoniy jasorati, ilmu – karomati bilan xalqqa yo‘l ko‘rsatadi va el yurtni yovdan ozod etadi.Aholiga hech kim hujum qila olmaydi. O‘shanda xalq sevinganidan, “Endi bizning Qalqonimiz bor” – deyishadi. Shundan kelib chiqib, bu qishloq “Qalqonota” deb atalgan.
      Qalqonota qadimiy qishloq. U ilgari ham obod, bog‘ – rog‘lari ko‘p, xalqi mehnatkash qishloq bo‘lgan.

FARZIKENT (BESHRABOD)
             Hozirgi Beshrabod qishlog‘ining markazida Farzikent tepaligi bo‘lgan. Xalq o‘rtasida “Mazkur qo‘rg‘on va uning atrofidagi yashovchi kishilari islom dinini qattiq hurmat qilib, unuig qonun – qoidalarini yaxshi egallashgan va shundankelib chiqib qishloq Farzikent deb atalgan”, degan fikrlar mavjud.

            Beshrabod qishlog‘i hududida Oq ota, G‘oyib ota, Qizbibi ona, Farmonshayx ota, Do‘stmurod ota mozor qo‘rg‘onlari mavjud.Bu qabristonlarga mayitlar quyiladi.

         Bugungi kunda tuman markazi Beshrabot kun sayin kengayib, zamonaviy binolar va savdo markazlari qad ko‘tarmoqda.

